
ABSTRAK

Masalah pengurusan tapak pelupusan semakin serius di peringkat antarabangsa
mahupun peringkat Malaysia. Faktor utama adalah disebabkan oleh pertambahan
jumiah penduduk yang berkadar langsung dengan pertambahan sisa. Kemuncak
dari itu adalah masalah penutupan tapak pelupusan yang tepu, pencemaran cecair
lesapan, pencemaran bau dan masalah penyakit. Oleh itu kajian ini bertujuan untuk
mengetengahkan elemen kitar semula dalam konsep pengurusan tapak pelupusan
yang lebih mapan di Sabah (Tapak Pelupusan Kayu Madang DBKK, Tapak Pelupusan
Sandakan MPS dan Tapak Pelupusan Bukit Gemok MPT). Untuk mencapai tujuan
tersebut, komposisi sisa di tapak pelupusan perlu dikenalpasti. Selain itu corak
pengurusan tapak pelupusan mapan yang diamalkan turut dikenalpasti. Peranan
masyarakat, pihak swasta dan Scavengers (pengutip sampah) dalam menyumbang
kepada konsep pengurusan tapak pelupusan mapan ditentukan. Sumbangan kitar
semula dalam pengurusan tapak pelupusan mapan dan alam sekitar juga dinilai.
Terdapat empat kaedah pengumpulan data yang digunakan iaitu kaedah temubual,
kaedah soal selidik, pengumpulan data sekunder dan kaedah analisi LCA untuk
mengetahui sumbangan kitar semula dalam melestarikan tapak pelupusan
khususnya dalam penjimatan tenaga. Tiga jenis analisis digunakan iaitu analisis
transkripsi, analisis frekunsi (SPSS), analisis data sekunder (ADS) dan analisis
Penilaian Kitar Hayat (LCA). Kajian ini mendapati bahawa kaedah kitar semula
sebagai cara terpenting dalam menguruskan tapak pelupusan terutama dalam
mengurangkan jumlah sisa di tapak pelupusan. Secara umumnya,kajian ini
mengetengahkan komponen kitar semula yang perlu ada dalam pengurusan tapak
pelupusan iaitu komponen kitar semula isirumah, kitar semula pusat pengumpul dan
kitar semula Scavengers. Kajian ini turut mendapati terdapat 8 jenis komposisi sisa
dikenalpasti di tapak pelupusan DBKK dan MPT dan 9 jenis komposisi sisa di tapak
pelupusan MPS. Jumlah purata sisa yang dilupuskan di tapak pelupusan DBKK
adalah 13020.29 tan/bulan, tapak pelupusan MPS sebanyak 10611.94 tan/bulan dan
tapak pelupusan Bukit Gemok MPT sebanyak 9000 tan/bulan. Ketiga-tiga tapak
pelupusan tidak menggunakan sebarang model pengurusan tapak pelupusan mapan
dalam operasi tapak pelupusan. Sumbangan isirumah, pusat pengumpul dan
Scavengers berjaya dalam mengurangkan jumlah sisa ditapak pelupusan masing-
masing sebanyak 14.5%j/bulan, 11.32%/bulan dan 3.72%j/bulan untuk tapak
pelupusan DBKK, 3.82%/bulan, 41.2%/bulan dan 0.13%/bulan untuk tapak
pelupusan MPS dan 0.74%j/bulan, 1.28%/bulan dan 0.38%/bulan untuk tapak
pelupusan MPT. Analisis LCA mendapati terdapat penjimatan tenaga dalam
penghasilan produk baru dengan menggunakan bahan kitar semula berbanding
menggunakan bahan asli. Melalui dapatan ini juga, pengiraan tempoh hayat tapak

pelupusan dapat ditentukan berdasarkan jumlah pengurangan sisa di tapak
pelupusan.

ABSTRACT

SUSTAINABLE LANDFILL MANAGEMENT THROUGH RECYCLING APROACH
IN SABAH

Landfill management issues are getting serious attention whether in Malaysia or
international level. The main factor for this to happen is because population
growth is directly proportional to the increase of waste disposal. This situation has
brought another alarming issues such the closure of saturated landfill, leachate and
odour pollution, and diseases. Therefore, this study aims to highlight the elements
of recycling in landfill management that are more sustainable in Sabah (Kayu
Madang Landfill of DBKK, Sandakan landfill under MPS and Bukit Gemok landfill
under MPT). To achieve this objective, the composition of waste in the landfill
should be identified. Besides, well-established pattern of landfill management
practices is also evaluated. The role of public, private and scavengers in
contributing to the concept of sustainable landfill management are determined.
The contribution of recycling in landfill management and environmental
sustainability are also evaluated. There are four data collection methods that were
used, which are interview, questionnaires, secondary data and LCA analysis.
Interviews were conducted to official of DBKK, MPS and MPT, which operate the
landfill and interview official recyclable materials collection center. The
questionnaires have been distributed to households in the vicinity of DBKK, MPKB,
MDT, MDPT, DPG, MPS and MPT. Secondary data for the amount of waste that are
sent to landfill is collected. LCA analysis methods is used to determine the
contribution of recycling to conserve landfill especially in energy saving. The results
showed that there are 8 types of waste disposal sites identified in the DBKK and
the MPT, and 9 types composition of the waste in the landfill of MPS. The average
amount of waste disposed in landfill DBKK is 13020.29 tons / month, MPS landfill
10611.94 tons / month and MPT landfill 9000 tons / month. All three landfills are
not applying any model of sustainable management in their operation. The
Contribution of households, collectors and scavengers center in reducing the
amount of waste disposal site in Kayu Madang Landfill of DBKK are 4.5% / month,
11.32% / month and 3.72% / month respectively. While the contribution of
households, collectors and scavengers central to reducing the amount of waste in
MPS landfill are 3.82% / month, 40.4% / month and 0.13% / month. Contribution
of household, collectors and scavengers in reducing the amount of waste disposal
site in MPT landfill are 0.74% / month, 1.28% / month and 0.38% / month. LCA
analysis has found that there are energy savings in the production of new products
using recycled materials instead of using the original materials. Also through this

finding , the calculation of the life of the landfill can be determined based on the
reduction of waste in landfills .

BAB 1

PENGENALAN

1.1 Pendahuluan

Isu tapak pelupusan telah bermula sejak awal tamadun manusia sekitar 10000 SM
lagi (Worrell dan Vesilind, 2012). Kewujudan masalah pelupusan sisa ini telah
menjadi cabaran kepada pihak tertentu khususnya Pihak Berkuasa Tempatan (PBT)
untuk memikirkan cara yang terbaik untuk melupuskan sisa. Pada tahun 1830, isu
kesihatan dan pengurusan sisa telah tercetus di peringkat antarabangsa yang
bermula di London dan kemuncak daripada itu pelantikan Suruhanjaya Sanitasi
untuk menangani masalah penyakit dan kebersihan awam diwujudkan (Wilson,
2007). Melalui penubuhan suruhanjaya ini, pelbagai cadangan dan usaha telah
dikemukakan termasuklah cadangan pengurusan sisa pejal yang lebih baik melalui
undang-undang, penguatkuasaan, pelaburan dan infrastruktur. Usaha ini diteruskan
lagi dengan penubuhan Akta Kesihatan Awam pada tahun 1848 dan 1875 yang
memfokuskan kepada peranan isi rumah untuk menguruskan sisa buangan harian
mereka. Setiap isi rumah dibekalkan bekas mudah alih untuk mengisi sisa pejal
mereka yang kemudiannya akan dikutip oleh PBT setiap minggu (Wilson, 2007).

Tujuan utama pengurusan tapak pelupusan adalah untuk menangani masalah
kesihatan, alam sekitar, estetika, guna tanah, sumber dan kebimbangan ekonomi
(Henry et. al, 2006, Nemerow, 2009 dan Wilson 2007). Menurut Hasnah et. al.,
(2012), isu tapak pelupusan bermula daripada masalah pengurusan sisa yang tidak
sistematik yang menyebabkan lambakan sampah di tapak pelupusan. Isu lambakan
sampah di tapak pelupusan berpunca daripada kadar penjanaan sisa yang semakin
meningkat setiap hari seiring dengan pertambahan jumiah penduduk, kepesatan
ekonomi, perbandaran dan pembandaran serta peningkatan taraf hidup masyarakat
(Minghua et. al., 2009 : Guerrero et. al., 2013, Goh, 1990). Dianggarkan penjanaan
sisa oleh 3 billion orang adalah sebanyak 1.2 kg per orang setiap hari (1.3 billion

tan per tahun). Jumlah ini dianggarkan meningkat pada tahun 2025 kepada 2.2
billion tan per tahun (World Bank, 2013). Permintaan terhadap produk baru ini akan
menggiatkan lagi penerokaaan terhadap sumber asli (Menikpura et.al., 2013 dan
Plaganyi et.al.,, 2013). Penerokaan sumber asli khususnya bahan makanan di
peringkal global telah mencatatkan pengeluaran sisa pejal setiap tahun sebanyak

3400 juta hingga 4000 juta tan sisa (Giljum et. al, 2008 dan Chalmin dan
Gaillochet, 2009).

Kawasan perbandaran di Asia telah menghasilkan hampir 70 million tan sisa
setiap tahun dengan jumlah penjanaan per kapita sebanyak 0.12 hingga 5.1 kg per
orang setiap hari (anggararan purata 0.45 kg/kapita/hari) (World Bank, 2013). Sisa
pepejal perbandaran terdiri daripada bahan-bahan seperti kontena, bungkusan, sisa
makanan, sisa halaman serta bahan buangan bukan bersifat organik (U.S EPA,
2002). Manakala sisa bukan organik terdiri daripada bahan seperti kaca, peralatan
dapur, tin, aluminium, besi ferum dan debu (Tchobanoglous et. al, 1993). Negara
Malaysia juga mengalami masalah yang sama dimana jumiah perhasilan bahan sisa

pejal di kawasan bandaraya meningkat kepada purata 760,000 tan setiap hari
(Zamali Tarmudi et. al., 2009).

Dalam konteks negara Malaysia, masalah yang sama turut berlaku di mana
hanya terdapat 7 daripada 289 tapak pelupusan yang dikelaskan sebagai tapak
pelupusan bersifat sanitari dan mesra alam, manakala selebihnya (289) adalah
tapak pelupusan terbuka (open dumping). Ini bermakna hanya sebahagian kecil
(kurang 2.5%) tapak pelupusan di negara Malaysia diurus dengan baik. Selain
daripada itu, pelbagai masalah lain yang timbul akibat pengurusan tapak pelupusan
yang tidak ideal seperti masalah cecair lesapan (leachate), pelepasan gas tapak
pelupusan (LFG) dan masalah pencemaran bau. Keadaan ini ditambah lagi dengan
ketiadaan konsep pengurusan tapak pelupusan secara mapan yang jelas

dilaksanakan oleh Pihak Berkuasa Tempatan (PBT) di negara kita menyebabkan
masalah pengurusan tapak pelupusan tidak selesai.



1.2 Latar Belakang

Kajian ini merupakan sub bidang dalam ilmu geografi alam sekitar yang
memfokuskan kitar semula sebagai elemen utama dalam pengurusan tapak
pelupusan. Keperluan kepada satu bentuk pengurusan tapak pelupusan mapan
sangat penting bagi menangani masalah pertambahan sisa yang sangat drastik di
tapak pelupusan. Oleh itu konsep pengurusan tapak pelupusan mapan perlu
diwujudkan di setiap negara baik dari jenis tapak pelupusan terbuka mahupun
sanitari. Pelbagai definisi konsep tapak pelupusan mapan telah diperkenalkan oleh
beberapa sarjana dan dipraktikkan di sesebuah negara yang mana tujuan akhir
yang hendak dicapai adalah sama iaitu meminimumkan kesan alam sekitar (Huber-
Humer et al, 2010: Barlaz, 2005 : Barlaz, 2005). Matlamat pengurusan tapak
pelupusan mapan adalah untuk mencapai tahap stabil iaitu sisa yang dilupuskan
tidak memberikan ancaman kepada kesihatan manusia dan alam sekitar (Barlaz,
2005).  Environmental Agency (2005), menyatakan hal yang sama namun
menambah aspek kestabilan fizikal, kimia dan biologi tapak pelupusan. Sesebuah
tapak pelupusan akan dikategorikan sebagai mapan apabila sistem pemantauan
terhadap cecair lesapan, gas dan langkah-langkah perlindungan alam sekitar tidak
diperlukan kerana telah mencapai tahap selamat dan berada di tahap penerimaan
alam sekitar (Hjelmar, 2005). Menurut Stegmann (2003), tapak pelupusan
dikatakan mapan apabila sisa yang dilupuskan tidak peru dirawat kerana potensi

pelepasan bahan gas dan cecair lesapan adalah rendah dan tidak menjejaskan alam
sekitar.

Terdapat elemen-elemen yang perlu ada dalam pengurusan tapak pelupusan
mapan. Elemen yang diperkenalkan adalah operasi di tapak pelupusan dan
pemantauan (Landfill Guidelines, 2000), rawatan sisa di tapak pelupusan,
pengurangan jumlah sisa melalui kitar semula (Allen, 2001), kompos dan guna
semula sebagai sumber tenaga (Visvanathan et. a/, 2003: DEFRA, 2005 : ECOTEC
2000). Terdapat juga elemen teknologi yang diperlukan untuk mencapai mapan
iaitu menggunakan biorektor, equifill dan monolith (Woelders et. al., 2005).

Kesemua definisi konsep tapak pelupusan mapan dan metod pelaksanaan
konsep tapak pelupusan hanya berlaku di sekitar sempadan tapak pelupusan



sahaja seperti pemantauan di tapak pelupusan, rawatan dilakukan di peringkat
tapak pelupusan, kitar semula sisa di tapak pelupusan, kompos dan guna semula
bahan sisa di tapak pelupusan. Selain itu, elemen yang dinyatakan juga
memerlukan bantuan teknologi seperti reka bentuk tapak pelupusan, mesin
pengasingan bahan boleh kitar serta kaedah rawatan sisa menggunakan biorektor
(Heijo, 2015). Untuk mencapai tahap kemapanan tersebut memeriukan teknologi
dan dana yang tinggi. Perkara ini menjadi penghalang kepada negara-negara
sedang membangun dan negara dunia ketiga untuk melaksanakannya. Oleh itu,
kajian ini akan meneroka dan memperluaskan lagi konsep pengurusan tapak
pelupusan mapan khususnya di negara-negara yang mempunyai masalah kos

pengendalian operasi di tapak pelupusan untuk menguruskan tapak pelupusan
secara mapan.

Berdasarkan kepada punca masalah di tapak pelupusan yang dikenalpasti,
iaitu jumlah sisa yang dihantar ke tapak pelupusan adalah tinggi, maka konsep
pengurusan tapak pelupusan mapan tidak hanya berfokus kepada sempadan ruang
tapak pelupusan sahaja malah perlu mencakupi semua peringkat pengurusan sisa
mapan iaitu bermula dari sumber sisa (kawasan perumahan), pengutipan,
pengumpulan, pengangkutan, rawatan dan pelupusan (Heijo, 2015 dan Allen 2001).
Hal ini jelas dinyatakan oleh Allen (2001), konsep pengurusan tapak pelupusan
perlu melalui beberapa peringkat proses yang bermula dari peringkat pengurangan
penghasilan sisa, seterusnya pengurangan sisa di peringkat sumber, kitar semula
dan guna semula, rawatan awal untuk mengurangkan kuantiti, pelupusan sisa di
tapak pelupusan dan rawatan lanjut untuk pemuliharaan tapak pelupusan setelah
penutupan. Heijo (2015), turut menjelaskan tentang konsep pengurusan tapak
pelupusan melalui pendekatan pencegahan, kitar semula dan guna semula.
Pencegahan daripada penghasilan sisa perlu diurus diperingkat sumber sisa dan
kitar semula dan guna semula periu dilakukan diperingkat penjanaan sisa. Dalam
hal ini, peranan masyarakat amat penting dalam mengurangkan jumlah sisa.

Mengurangkan jumlah sisa dari peringkat sumber akan memudahkan urusan
sisa di tapak pelupusan khususnya dari segi rawatan di tapak pelupusan. Jumlah
sisa yang dikitar semula di peringkat sumber dan di peringkat tapak pelupusan



berupaya mengurangkan jumlah sisa yang dilupuskan di tapak pelupusan. Terdapat
tiga perkara yang ditekankan dalam kajian ini iaitu kitar semula di peringkat
sebelum (isirumah dan pusat pengumpul), semasa (pengasingan sisa di tapak
pelupusan oleh Scavengers) dan selepas sisa dilupuskan (penilaian kitar hayat). Sisa
yang dikitar semula akan mengurangkan ketepuan tapak pelupusan seterusnya
memudahkan pengurusan sisa dan memanjangkan tempoh hayat tapak pelupusan.

1.3 Penyataan Masalah

Tapak pelupusan yang diuruskan secara mapan mampu untuk memanjangkan
tempoh hayat tapak pelupusan. Selain itu, tapak pelupusan yang diurus secara
mapan juga dapat mengurangkan pelbagai masalah yang wujud seperti
pencemaran udara, pencemaran air, masalah penyakit bawaan dan masalah
penyakit berjangkit yang berpunca dari tapak pelupusan. Namun demikian
kebanyakkan tapak pelupusan di dunia ini diuruskan secara tidak mapan dan
menggunakan kaedah kovensional seperti tapak pelupusan terbuka. Hanya
beberapa negara membangun dan maju sahaja yang menggunakan tapak
pelupusan sanitari yang dikatakan mampu untuk melupuskan sisa secara selamat.
Masalah lambakan sisa yang semakin tinggi di tapak pelupusan menjadi punca
utama kepada kegagalan pengurusan sisa di tapak pelupusan baik tapak pelupusan
terbuka mahupun tapak pelupusan sanitari. Lambakan sisa telah melumpuhkan
sistem pengurusan tapak pelupusan menyebabkan tapak pelupusan terpaksa
ditutup lebih awal kerana tepu dengan sampah. Hal ini ditambah lagi dengan
ketiadaan kaedah pengurusan tapak pelupusan mapan yang jelas dipraktikkan
dalam pengurusan tapak pelupusan. Kebanyakkan definisi dan konsep yang
diperkenalkan hanya berkisar pada komponen teknologi, reka bentuk dan
pengurusan tapak pelupusan pada kadar sempadan tapak pelupusan sahaja.
Pelbagai usaha telah dijalankan untuk mengatasi masalah ini seperti pengenalan
insinarator, pembinaan tapak pelupusan sanitari dan pengenalan model teknologi
dalam pengurusan. Namun demikian masalah lambakan sampah di tapak pelupusan
tetap berlaku dan wujud konflik antara cadangan penutupan tapak pelupusan
sebelum tempoh operasi dengan kesukaran mencari tanah yang sesuai untuk
mengantikan tapak pelupusan sampah sedia ada. Oleh itu, untuk memberikan
kelangsungan kepada tapak pelupusan agar dapat digunakan secara maksimum dan

